
Жалпы тұлғада толеранттылықтың қалыптасуы үшін ол рухани дамудың белгілі 
бір сатыларынан өтуі тиіс, ал ол педагогикалық проблема болып табылады. 
Сондықтан 1995 жылғы 16 қарашада ЮНЕСКО-ға мүше елдер қабылдаған 
«Толеранттылық принциптерінің Декларациясында» білім беру саласында 

толеранттылық идеясын насихаттауға басымдық берілген. Педагогика 
ғылымында оның саласы ретінде «толеранттылық педагогикасы» даму үстінде, 
онда толеранттылықтың мəнін зерттеу жəне оны əлеуметтік норма, əлеуметтік 

құндылық ретінде практикаға ендіруге негізгі көңіл бөлінеді. Менталитет» жəне 
«толеранттылық» категориялары білім беру жүйесіне тікелей қатысты. Өйткені 

ол адам мен социумның менталдық қасиеттерін белсенді əрі мақсатты 
қалыптастырады.Сондықтан болашақ педагогтар бұл түсінікпен өздерінің кəсіби 
қызметін бастамас бұрын танысу тиіс, өйткені олар көпмəдениетті ортада жұмыс 

жасауға даярланады. Еліміздің білім беру жүйесінде басқа да қоғамдық 
институттар сияқты қоғамдық өмірде болып жатқан құбылыстар өз көрінісін 

табады.



Қоғамдық өмірдегі толеранттылықтың орны мен ролі туралы қағидалар Б.С. 
Гершунский, В.А. Лекторский, А.Н. Леонтьев, М. Мчедлов, А.В. Петровский, В.

А. Тишков, О. Хеффе, т.б. еңбектерінде кездеседі. Бұл авторлар негізінен 
толеранттылықтың əлеуметтік-мəдени жəне этникалық сипаттарына көңіл 

бөледі.Педагогикалық зерттеулердің бірқатарында толеранттылық 
проблемасымен астасып жататын мəселелерге назар аударылады: ұлтаралық 

қарым-қатынастар, ұлтаралық қарым-қатынастарды тəрбиелеу, т.б. 
Толеранттылықтың жекелеген аспектілері қазақстандық ғалымдардың 

зерттеулеріне де арқау болды: Г.К. Искакова, М.А. Кучерова, П.И. Мамедова, Б.
А. Тұрғынбаева, т.б. толеранттылықты қалыптастырудың жалпы мəселелерін 

қарастырса, С. Əмірғазин еңбектерінде дінаралық толеранттылық 
мəселелерінің əр жақтары ашылған. Г.А. Уманов осы жерде маңыздылыққа ие 

болады.



«Толеранттылық» (лат. «tolerantia» - шыдам, төзім) терминіне 
шеттілдері сөздігінде екі мағынада түсініктеме беріледі: 1) бір 

нəрсеге, біреуге төзімділік, төзу, шыдау; 2) биологиялық, 
медициналық тұрғыда – иммундық реакцияның жартылай немесе 

толықтай болмауы, яғни организмнің ауруға қарсы тұратын 
антиденелер шығару қабілетінің болмауы. Ал педагогикалық 
сөздіктерде бұл ұғымға «қайсы бір жағымсыз факторға жауап 

əрекеттің болмауы не бəсеңсуі; оның əсеріне сезгіштіктің 
төмендеуінің нəтижесі» деген анықтама беріледі. Жалпыалғанда, 
толеранттылықтың негізі – өзінің «басқаға, бөтенге» қатынасын 
бақылау болып табылады. Бұл күнделікті кездесетін, тұрмыстық 

деңгейден бастап кəсіби қарым-қатынас жасауға дейінгі аралықты 
қамтитын мəселе болып саналады.



Индивид пен қоғамның мəдениетінің даму 
деңгейінің сипаттамасы ретінде, адамның 

өзімен жəне өзгелерімен үйлесімді 
қатынаста өмір сүруін сипаттайтын мəселе 

- толеранттылық болып табылады. 
Қоғамның еркін дамуы мен жалпы өмір 

сүруіне деген күреске қажетті принциптер 
мен құндылықтарды алға қою бүгінгі таңда 
толеранттылыққа тəрбиелеу мəселелерімен 

тікелей байланысты.



Толеранттылық қазіргі ғылымда əр түрлі аспектіде қарастырылады: əлеуметтік, діни, 
саяси, жыныстық, этникалық, т.б. Педагогикалық шарттар кешені этникалық 

толеранттылықты қалыптастырудың əдістемелік жағын сипаттайтын оқу-тəрбие 
жұмысының ұйымдық формаларының жиынтығын іске асырумен толықтырылады. 

Толеранттылыққа қарама-қарсы қайшылықтардың (интолеранттылық) адамзат 
тарихының барлық кезеңінде де болғаны рас. 

Интолеранттылық шыдамсыз, үрейлі адам, кінəні өзінен емес басқа адамнан іздейді. 
Сондай адамдардың өмірде жиі кездесуі қоғамда түрлі проблемаларды тудыруға ықпал 

етеді. Соның салдарынан түрлі соғыс, діни қудалаушылықтар мен идеологиялық 
қақтығыстар, ажырасулар, тастанды балалар, жасөспірімдер арасында суицидтар 

туындайтынын дəлелдеуді қажет етпейтін шындық.



Толеранттылыққа тəрбиелеу ең бірінші отбасынан 
басталады. Отбасы жас ұрпақтарды жеке тұлға 

ретінде қалыптастырудың қайнар бастауы. Бала 
үшін отбасы бір жағынан – тіршілік қоршауы болса, 

екінші жағынан – тəрбиелік орта.Отбасында 
толеранттылыққа тəрбиелеу жолдарына келетін 

болсақ, М.И.Рожков пен М.А Ковальчук 
толеранттылыққа тəрбиелеуде оқушылармен ата-
аналардың өзара қарым-қатынасының сəтті шешу 
үшін педагог-психологқа субъектілік, тепе-теңдік, 
жекелеу, рефлексивтік көзқарас, толерантты орта 

жасау принциптерін ұсынды.Отбасындағы қарым-
қатынастың дұрыс болып қалыптаспауы 

мұғалімдерді де, ата-аналарды да ойландыратын 
ортақ мəселелер.



Толеранттылық XXI ғасырда экономикалық дамудың 
маңызды факторы жəне əлемдік экономиканы рецессия 

жағдайынан алып шығушы тұтқа болып отыр. 
Қазақстанда бұл тəсіл уақытпен тексеріліп, сынақтан 

өткізілген, сондай-ақ оның тиімділігі тарихпен 
дəлелденген. Қазақстан осында өмір сүріп жатқан 

əртүрлі ұлттар мен ұлыстардың шынайы Отаны бола 
білді. Олардың жалпы тарихи тағдырлары ұқсас жəне 

біздің бəріміз үшін бейбітшілік пен достықты, 
ұлтаралық жəне конфессияаралық татулықты сақтау 
маңызды болып қала бермек. Тек өзінің ұлттық шығу 

тегін сыйлаған адам ғана басқалардың мəдениетін 
сыйлай алады. Басқа этностардың рухани дүниесін 

терең түсіне білгенде ғана сол түрлі ұлт адамдарының 
басын біріктіре алады.




